
Najukkami sukkulinnik soorlu sikunik kaaginillu tunisassiortartut unammillersinnaassusaat 
qaffarsarniarlugu sukkunut akitsuutinik utertitsisarnermut aaqqissuussinerup atuuteqqilernissaa 
eqquteqqullugu Naalakkersuisut peqquneqarnissaannik Inatsisartut aalajangiiffigisassaattut 
siunnersuut. Utertitsisarnermut aaqqissuusineq eqquteqqinneqassaaq ulloq 1.januaari 2020 
aallarnerfigalugu. 
(Inatsisartunut ilaasortaq Justus Hansen, Demokraatit) 
 
 
Nioqqutissianut sukkutalinnut akitsuutit atuutilersimapput 2007-imi. Taakkulu ukiumut 
isertitsissutaasarput 5 mio.kr. Taannalu sanilliunneqassaaq sukkunut akitsuutinut katillugit 7,5 
mio.kr. ukiumut isertitsissutaasarmata. 
 
Nalunngilluarparput sukkutorpallaarnerup peqqinnissarput akornusersinnaaga, taannalu 
siunertarinerullugu akitsuutinik utertitsisinnaaneq 2007-imi atorunnaartinneqarsimavoq. 
 
Siumup tungaaniit tamanna paasilluarparput. Taamaakkaluartorli takusinnaallugu akitsuutitigut 
isertitsissutaasarnera annikittuinnaasoq. Akitsuutit  atorunnaarsinnaanerat peqqinnissatsinnut 
pitsaanngitsumik kinguneqarsinnaanerata misissorneqarnissaa suqutiginarpoq paasissallugu. 
 
Siumumiit isumaqarpugut tamassuma nalilersorneqaqqaarnissaa pisariaqartoq. Taamaalillugu 
soqutigivarput peqqinnissami ataatsimiititaliami nalilersorneqassasoq innuttaasut kigutiginnissaat 
kisiat pinnagu, aammali innuttaasut sukulinnik nerisaqarnerulernerisa kingunerilissaneraa 
sukkutorpallaarnermi nappaateqarnerulerneq. 
 
Taamatut oqaaseqarluta suliassaq ataatsimiititalianut susassaqartunut suliassanngortipparput. 
Aammalu ataatsimiititaliami nalilersorneqaqqaassasoq akitsuutip peerneqarnerata 
suut kingunerisinnaanerai, soorlu nioqqutissanik sukkutalinnut avataaneersunut naleqqiullugu 

